
Ydych chi'n cael trafferthion wrth ddarllen y cylchlythyr hwn? Edrychwch arno yn eich 
porwr.  

Ymgynghoriad ar Godau Ymarfer y Comisiwn Etholiadol ar 
wariant etholiad i bleidiau gwleidyddol ac ymgeiswyr 
 
Ar 10 Medi, lansiwyd ymgynghoriad ar Godau Ymarfer ar wariant 
etholiad i bleidiau gwleidyddol ac ymgeiswyr.  
 
Bydd y Codau'n gymwys i etholiadau y mae gan Senedd y DU 
gyfrifoldeb deddfwriaethol amdanynt, gan gynnwys etholiadau 
Senedd y DU. 

 
Cynulliad Cenedlaethol Cymru sy'n gyfrifol am y gyfraith mewn 
perthynas ag etholiadau'r Cynulliad ac etholiadau llywodraeth leol 
yng Nghymru. Lle nad oes cyfnod rheoleiddio cyfun, byddai angen 
Codau ar wahân ar gyfer unrhyw rai o'r etholiadau hynny. Rydym yn 
trafod hyn gyda Llywodraeth Cymru ar hyn o bryd, er mwyn deall 
sut y gallai hyn weithio ochr yn ochr â'r cynlluniau a ddatblygir 
ganddynt ar gyfer diwygiadau etholiadol. Byddem yn cynnal 
ymgyngoriadau ar wahân ar y Codau hynny.  
 
Cefndir  
 
Mae deddfwriaeth etholiadau yn ein galluogi i baratoi Codau 
Ymarfer ar wariant etholiad i bleidiau gwleidyddol ac ymgeiswyr. 
Dogfen statudol sy'n rhoi arweiniad ymarferol manwl ar sut i 
gydymffurfio â rhwymedigaethau cyfreithiol yw Cod Ymarfer.  
 
Bydd y ddau God a gynigir yn yr ymgynghoriad hwn, y naill ar 
wariant gan ymgeiswyr a'r llall ar wariant gan bleidiau gwleidyddol, 
yn sicrhau mwy o dryloywder mewn perthynas â gwariant ac adrodd 
ar dreuliau mewn etholiadau. Bydd y Codau'n helpu i gynyddu 
hyder pleidleiswyr yn y system cyllid gwleidyddol ac etholiadau.  
 
Wrth ysgrifennu'r Codau hyn, rydym wedi defnyddio ein profiad o 
reoleiddio etholiadau ac adolygu ffurflenni gwariant. Rydym wedi 
holi pleidiau am eu profiadau ac wedi ymgorffori eu barn. Rydym 
hefyd am gasglu rhagor o adborth drwy'r ymgynghoriad hwn. 

 

 

Cynnwys 
 

Ymgynghoriad ar Godau 
Ymarfer y Comisiwn 
Etholiadol ar wariant 
etholiad ar gyfer pleidiau 
gwleidyddol ac ymgeiswyr  
 
Gwybodaeth am 
ymgynghoriad y Comisiwn 
sy'n dod i ben ar 4 Rhagfyr, 
a dolen ar gyfer yr 
ymgynghoriad hwnnw. 

 
 

Cyhoeddir Bwletinau Gweinyddiu 
Etholiadol yn rheolaidd. Fe'u 
defnyddir fel un ffordd o 
gyfathrebu â Swyddogion 
Canlyniadau, Swyddogion 
Cofrestru Etholiadol a'u staff. 
Mae rhifynnau blaenorol o'r 
Bwletinau ar gyfer Cymru, Lloegr 
a'r Alban ar gael yma. Gallwch 
hefyd danysgrifio i'r Bwletinau 
Gweinyddu Etholiadau. 
 
Cofiwch roi gwybod i ni am 
unrhyw newidiadau o ran staff yn 
eich tîm. Bydd hyn yn ein helpu i 
sicrhau bod ein rhestrau 
dosbarthu yn gyfredol.  
 
Os oes Swyddog 
Canlyniadau/Swyddog Cofrestru 
Etholiadol newydd wedi'i benodi 
yn eich awdurdod, cysylltwch â'r 
tîm yng Nghymru drwy e-bostio 
gwybodaeth@comisiwnetholiado
l.org.uk 
 
Rydym yn anfon y cylchlythyr 
atoch gan ei fod yn cynnwys 
gwybodaeth bwysig am waith y 
Comisiwn Etholiadol sy'n 
berthnasol i chi. Mae'r 
cylchlythyr hwn yn rhan o dasg 
gyhoeddus y Comisiwn 
Etholiadol sy'n seiliedig ar 
Ddeddf Pleidiau Gwleidyddol, 
Etholiadau a Refferenda 2000. 
Byddwn yn rheoli eich 

Beth yw ein nod? 
 
Ein nodau wrth baratoi'r Codau yw:  

• Rhoi canllawiau i ymgeiswyr, eu hasiantiaid a phleidiau 
gwleidyddol ar ba eitemau gwariant sy'n cyfrif tuag at y 
terfynau gwario ac y dylid adrodd arnynt  

• Rhoi mwy o eglurhad i bleidiau gwleidyddol ac ymgeiswyr 
ynglŷn â phryd y dylai gwariant (gan gynnwys gwariant 
tybiannol) gael ei gynnwys ar ffurflen ymgeisydd a phryd y 
dylai gael ei gynnwys ar ffurflen plaid wleidyddol  

• Sicrhau bod pleidiau gwleidyddol ac ymgeiswyr yn adrodd ar 
wariant mewn ffordd eglur a chyson, gan gynnwys ymgyrchu 
digidol.  

 
Sut olwg sydd ar y Codau? 
 
Mae'r Codau'n nodi'r hyn y dylid ei gynnwys ym mhob categori o 
wariant, yn ogystal â rhestru'r hyn na chaiff ei gynnwys. Cynlluniwyd 
y Codau i roi enghreifftiau eglurhaol yn hytrach na rhestr 
gynhwysfawr. Nid oes gennym y pŵer i ychwanegu categorïau eraill 
o wariant, dim ond amlinellu'r hyn a gwmpesir gan y categorïau 
presennol.  
 
Sut y gallaf gyfrannu?  
 
Mae'r papur ymgynghori sydd ar gael ar ein gwefan yn gofyn am 
sylwadau ar ein Codau Ymarfer i bleidiau ac ymgeiswyr.  
 
Rydym am glywed gan gymaint o bobl â phosibl. Anfonwch eich 
ymateb i: Codes@electoralcommission.org.uk. Daw'r ymgynghoriad 
i ben ddydd Mawrth 4 Rhagfyr. 

 
Y Comisiwn Etholiadol, Cymru 
Tŷ'r Cwmnïau, Ffordd y Goron, Caerdydd, CF14 3UZ  
Ffôn: 0333 103 1929   
Ffôn testun: 18001 020 7271 0500 
gwybodaeth@comisiwnetholiadol.org.uk 
www.comisiwnetholiadol.org.uk 
(h) Y Comisiwn Etholiadol 2018 

gwybodaeth bersonol a'ch 
manylion cyswllt yn unol â'r 
Rheoliad Cyffredinol ar Ddiogelu 
Data a deddfwriaeth diogelu 
data'r DU fel yr amlinellir yn ein 
hysbysiad preifatrwydd 
(https://www.electoralcommissio
n.org.uk/cymru/privacy-notice) 
 
Os nad ydych am dderbyn y 
cylchlythyr hwn mwyach, 
gallwch ddatdanysgrifio ar 
unrhyw adeg.  

